
Sitten und Bräuche – Feste und Feiertage ! 
Verspreches  
 
Des war a Tach an dem zwa jungi Leit, a Bu un a Madl, heirate wille, awer vorher misse 
sie zum Parre gehe sich einschreiwe lose. Des hat me in Engelsbrunn " Verspreches" 
gnennt. Vun beidi Seit misse die Tafpettre als Zeie dabei sin. Des war meischt Samstags 
nachmittags um vier Uhr. Als die vieri zum Parre gang sin, war daham großi Ufregung, 
da is großartich far des großi Fescht gekocht gin. Der Kuche wurdja schun vorher ge-
backt un Wein war ja im Kelle genuch. Meischt war des Verspreches bei dem, der des 
Haus erbt.  
Als die vieri vum Parre ham kum sin, da wurd noch vor dem Esse a Mitgiftschrift 
gschrieb, was jeder vun seine EItre gried. 
  
Mitgiftbescheinigung far de Breitigamm:  
Heit de 20. Dezember 1919, Franz un Greti, gin unsrem Sohn Peter 5 Joch Feld un a 
Hudwatstick, 2 Joch im Großwiesetal, 1 Joch im Kleinwiesetal, 1 Joch am Zichelowe, 1 
Joch am Spatzebrunne, 1 Hudwatstick an de Schindewies, 1 Perd mit Gschirr, 1 Kuh, 1 
Gitzel, 10 Stick Säck, 1 Bunjawe, 1 Ackerplug, 1 Ritzeplug, 1 Bett mit zwa Garniture 
Bettsach, 1 hoche Kaschte-  
Dafür misse sie im Jahr an uns Farpalt gin: 3 Metre Frucht, 3 Metre Kukruz, 1/2 Klaffte 
Holz.  
 
Mitgiftbescheinigung far die Braut:  
Mir, Michel un Lissi gin unsre Tochte Nani, 3 Joch Feld un zwa Weingarte, 11/2 Joch in 
de Goldwies, 11/2 Joch hinner de Herren. 1 Weingarte Überland, 1 Weingarte 
Wallachernartflur, 1 Haus mit alli Wirtschaftsgebäude, 1 Perd mit Gschirr , 1 Kuh, 1 
Gitzel, 1 Wah, 10 Säck, 1 Bett mit 2 Garniture Bettsach, 1 hoche Kaschte, 1 Schublade-
kaschte, 1 Tisch un 4 Stiehl. Far des Farpalt im Jahr: 3 Metre Frucht, 3 Metre Kukruz, 
1/2 Klaffte Holz. An Oschte, Kirchweih un Weihnachte je 1 gschlachtes Hingl un 50 
Eier. Die Hälfti vum Hausgarte zu benutze un vum Weingarte am Wallachernartflur die 
Halfti vun de Ernt.  
Lebenslang im Haus de Sitz.  
 
Dann misse die EItre vun beidi jungi Leit, das Brautpaar un die Pettre unerschreiwe. 
Vorher is des Feschtesse ufde Tisch kum. De Hochzeitstach wurd fescht gleht un a 
Lischt far die Hochzeitsgäscht zamgstellt. 2 Wuche vorher were die Gäscht vun de Pettre 
einglad.  
Dann so um 10 Uhr geht alles ham, awer ihr Jungi mist net glawe, dass jetzt schun de 
Breitigam bei de Braut schlofe bleiwe derf, oh na des geht net, vielleicht beim Abschied 
netmal a BussI vor de EItre, bis nach de Hochzeit. Viele vun de jungi Leit were sich jetzt 
frage "ka Bargeld gabs kans als Brautgschenk"? Bargeld war a seltener Fall, denn die 
Leit ware früher ärme, awer trotzdem sin zu 99% die Eheleit glicklich bis zu ihrem Tod 
zam geblieb. 
Engelsbrunn, 20.12.1919 
 
Dittiger Josef geschr. 14.10.2000 Frankfurt  
 
 

     
Create PDF files without this message by purchasing novaPDF printer (http://www.novapdf.com)

http://www.novapdf.com
http://www.novapdf.com

